
Al Lectur

Numerus lecturs ed amitgs dil Glogn han sentiu mo memia bein la ten-
denziusa e malgesta ,critica® dil Glogn 1935 ella C.R. ed han scret a
nus, ch’ina tala ,critica“ capeschi era il pli sempel puranchel. Per tals
elaborats, che darivien il pli probabel dad ina nauscha clica scuida e
buca mo dad in singul, seigi la megliera risposta: Cumprar e propagar
il Glogn dapertutanavon; mirar ch’el daventi onn per onn pli encono-
schents e quei — tier guels ch’enconuschan buc aunc el — entras la
propaganda ded um tier um.

Mo il pli grond plascher ha ei fatg a nus, che treis giuvens academichers
romontschs, che han tschaffen e talent per la litteratura e cultura romon-
tscha, han, — animai entras la ,critica® della C.R., — ofiriu a nus sil
devegnir lur lavurs; in per emprovas, termessas pér dacuort, fan tutta
speronzal! Donn che nus havein buca giu plaz uonn de vegnir sut tetg
cun ellas. Mo en cass ch’il Glogn vegn memia pigns, havein nus pater-~
tgau vid in’autra via. Nus serecommandein vinavon ed engraziein per
lur beinvegnida e beinvulenta collaboraziun.

Denter nos megliers scribents romontschs, ha la ,critica®, dictada dalla
tupadad e nauschadad, buca pudiu ,converter®, schebi che quella haveva
il pli carteivel gliez intent. Perdetga persuenter ein nos novs collaboraturs:
Dr. Gian Cadutt, Sur Dr. C. Fry, Sur Gion Cadieli e sgr. scol. sec. Modest Nay,
cun lur stupents products litterars.

Observau tut, savein nus pia dir, che quei elaborat hagi giu il cuntrari
succes de siu intent. Perquei schein nus e quei pli perschuadiu che zacu:
lls tgauns uorlan ed il carr val

